
Վարչապետ Հովիկ Աբրահամյանն աշխատանքային այց է 
կատարել Տավուշի մարզ:

 Կառավարության ղեկավարը նախ եղել է Ազատամու­
տում, որտեղ նրան են ներկայացրել համայնքի մանկապար­
տեզի այս տարեսկզբից մեկնարկած վերակառուցման աշ­
խատանքների ընթացքը: Աշխատանքների իրականացման 
նպատակով, Հայաստանի տարածքային զարգացման հիմ­
նադրամի կողմից ներդրվել է 182 մլն. դրամ, իսկ համայնքի 
կողմից՝ 6.5 մլն: Ներկայումս շենքում իրականացվում են ներ­
քին հարդարման աշխատանքներ, իսկ վերակառուցված ման­
կապարտեզը շահագործման կհանձվի մինչ տարեվերջ: Վար­
չապետը հանդիպել է նաև տեղի բնակչությանը, ծանոթացել 
նրանց խնդիրներին, պատասխանել հետաքրքրող հարցերին: 

Այնուհետև Հովիկ Աբրահամյանն այցելել է Բաղանիս, որ­
տեղ իրականացվում են խմելու ջրամատակարարման հա­
մակարգի վերակառուցման աշխատանքներ: Զեկուցվել է, որ 
ՀՀ կառավարությանն առընթեր  §Գյուղական տարածքների 
տնտեսական զարգացման ԾԻԳ¦-ի կողմից 16 կիլոմետր եր­
կարությամբ համակարգի վերակառուցման նպատակով, 
հատկացվել է 263 մլն դրամ: Աշխատանքների արդյունքում 
ամբողջությամբ կլուծվի համայնքի խմելու ջրամատակարար­
ման խնդիրը: Աշխատանքները գտնվում են ավարտական 
փուլում: 

Բաղանիսից վարչապետ Աբրահամյանն ուղևորվել է  
§Բագրատաշենի¦ սահմանային անցակետ՝ ծանոթացել կա­
տարվող շինաշխատանքների ընթացքին: Նշվել է, որ այժմ 
ավարտին են հասցվել Բագրատաշենի անցակետի մասնա­
շենքերի կառուցապատման, ներքին և արտաքին հարդար­
ման, կոմունիկացիոն աշխատանքները: Ակնկալվում է, որ 
նորակառույց անցակետի շինաշխատանքների վերջնական 
փուլն ավարտին կհասցվի օգոստոսի վերջին: Նոր անցակե­
տում տեղադրված կլինեն ժամանակակակից զննող-հսկող 
սարքավորումներ։ Մարդկային միջամտությունը կհասցվի 
նվազագույնի, և քաղաքացիներն ու տնտեսավարող սուբ­
յեկտները կկարողանան կարճ ժամանակահատվածում հա­
տել անցակետը, սահմանահատումն իրականացնել առա­
վել սահուն և արագ: Հովիկ Աբրահամյանը քաղաքացիների 
համար կարևորել է սահմանի հատման արդի պայմանների 
ստեղծումը, կուտակումների վերացումն ու բարձրորակ ծա­
ռայությունների մատուցումը:

Կառավարության ղեկավարը եղել է նաև մարզի Դեղձա­
վան համայնքում, հետևել մթերման գործընթացին: Վարչա­
պետին տեղեկացրել են, որ Դեղձավանից և նրան հարակից 
համայնքներից մթերվող միրգը միանգամից արտահանվում 
է, իսկ գյուղացիական տնտեսություններին վճարումները կա­
տարվում են տեղում:

Այցի շրջանակում Հովիկ Աբրահամյանն այցելել է Իջևա­
նում բնակվող Սահակյանների բազմազավակ ընտանիքին: 
Վեց զավակ ունեցող ընտանիքին` ՀՀ կառավարության և Տա­
վուշի մարզից մեծամասնական համակարգով Ազգային ժողո­
վի պատգամավոր ընտրված Հակոբ Հակոբյանի աջակցութ­
յամբ, ձեռք է բերվել նոր բնակարան:

* * *
Ընթացիկ տարվա հուլիսի 28-ի դրությամբ, Հայաստանից  

արտահանվել է 18 268 տոննա ծիրան` նախորդ տարվա նույն 
ժամանակահատվածի 20 160 տոննայի դիմաց: Հայկական 
ծիրանը հիմնականում արտահանվել է Ռուսաստանի Դաշ­
նություն, Վրաստան և Բելառուս։

* * *
ՀՀ գյուղատնտեսության նախարարությունը տեղեկաց

նում է, որ վերամշակող ընկերությունները սկսում են լոլիկի 
մթերումների գործընթացը: Օգոստոսի 1-ից  լոլիկի մթերում­
ներ է իրականացնում  §Արտաշատի պահածոների գործա­
րան¦ ԲԲԸ-ն: Օգոստոսի 4-ից մթերումներ կիրականացնի 
նաև  §Եվրոթերմ¦ ՓԲԸ-ն՝ Արմավիրի մարզի Վանանդի մթեր­
ման կետում: Օգոստոսի 14-ից լոլիկի մթերումները կմեկնար­
կեն  §ՄԱՊ¦ ՓԲԸ-ում:

ՀՀ գյուղատնտեսության նախարար Սերգո Կարապետյանն ընդունել է Հայաստա
նում ԵՄ պատվիրակության արտաքին համագործակցության պատասխանատու  
Ջոն Բարքերին: Հանդիպման սկզբին կողմերը քննարկել են Եվրամիության աջակցությամբ Հայաս
տանում իրականացվող ծրագրերը:

Ընդգծելով, որ այդ ծրագրերը մեծապես նպաստել են Հայաստանում գյուղատնտեսության բնա­
գավառի զարգացմանը`  նախարար Կարապետյանը հույս է հայտնել, որ այսուհետ ԵՄ-ն կշարունակի 
աջակցություն  ցուցաբերել մեր երկրում ագրարային ոլորտի զարգացմանը: Այս համատեքստում նա­
խարարը հատկապես կարևորել է նորաստեղծ կոոպերատիվներին աջակցելու անհրաժեշտությու­
նը: §Կոոպերացիան մեր երկրի գյուղատնտեսության զարգացման հիմնական գրավականն է, ուստի 
հարկավոր է միջոցներ ձեռնարկել այս շարժման խթանման և նոր կոոպերատիվների ձևավորման 
ուղղությամբ¦, - նշել է նախարարը:

Բարձր գնահատելով հատկապես վերջին տարիներին Հայաստանի և Եվրամիության միջև ձևա­
վորված սերտ հարաբերությունները` պարոն Բարքերը վերահաստատել է, որ ԵՄ ծրագրերը Հայաս­
տանում կկրեն շարունակական բնույթ, և առաջիկա ծրագրերն առավելապես ուղղված կլինեն փոքր 
տնտեսությունների խթանմանն ու պարենային անվտանգության ապահովմանը: Նա նաև հույս է 
հայտնել, որ ԵՄ ծրագրերի շնորհիվ նպաստավոր պայմաններ կստեղծվեն երկրում կոոպերացիայի 
խթանման համար:

Հանդիպման ընթացքում անդրադարձ է կատարվել նաև Երևանում անցկացվող ամենամյա §Գյու­
ղական կյանքի և ավանդույթների¦ փառատոնի ընթացիկ աշխատանքներին:  Փառատոնը կազմա­
կերպվում է ՀՀ գյուղատնտեսության նախարարության և Երևանի քաղաքապետարանի աջակցութ­
յամբ` §Կանաչ արահետ¦ հասարակական կազմակերպության կողմից:

Ջոն Բարքերը հավելել է, որ այս տարի փառատոնին իրենց արտադրանքը կներկայացնեն նաև ԵՄ 
կողմից իրականացվող ծրագրերի շրջանակում ստեղծված կոոպերատիվները:

Հանդիպման ընթացքում քննարկվել են երկկողմ հետաքրքրություն ներկայացնող այլ հարցեր ևս:

Ծրագրերն ուղղված են պարենային անվտանգության 
ապահովմանը

Ընդլայնել համագործակցության հեռանկարները
ՀՀ գյուղատնտեսության նախարար Սերգո Կարապետյանն ընդունել է Թեհրանի նահանգապե

տարանի պատվիրակությանը, որը գլխավորում էր նահանգապետի տնտեսության և պաշարների 
զարգացման հարցերով տեղակալ պարոն Մոհամմադ Էմամի Ամինը: Հանդիպմանը ներկա էր նաև 
Իրան-Հայաստան առևտրական պալատի նախագահ Լևոն Ահարոնյանը: Այցի նպատակն էր` քննար
կել երկկողմ համագործակցության ընդլայնման հեռանկարները գյուղատնտեսության ոլորտում:

 §Հայ-իրանական տնտեսական հարաբերությունները վերջին տարիներին դինամիկ զարգանում 
են. վստահ եմ, որ երկու երկրների միջև մուտքի արտոնագրային ռեժիմի վերացումն ավելի կնպաս­
տի տարբեր ոլորտներում, այդ թվում` նաև գյուղատնտեսության բնագավառում փոխգործակցութ­
յան ակտիվացմանն ու խորացմանը¦,- ողջունելով հյուրերին` նշել է նախարար Սերգո Կարապետ­
յանը:

Պատվիրակության անդամներն իրենց հերթին տեղեկացրել են, որ նկատի ունենալով Հայաստա­
նի անդամակցությունը Եվրասիական տնտեսական միությանը` Թեհրանի նահանգապետարանը հե­
տաքրքրված է ԵՏՄ երկրներ գյուղատնտեսական արտադրանքի արտահանման կազմակերպմամբ: 
Արտահանման գործընթացն առավել արդյունավետ կազմակերպելու նպատակով, նախարարն 
առաջարկել է հյուրերին ուսումնասիրել համատեղ ընկերությունների ստեղծման հնարավորությու­
նը` պատրաստի արտադրանքը դեպի ԵՏՄ շուկա արտահանելու նպատակով:

Հանդիպման ավարտին` Սերգո Կարապետյանը վերահաստատել է պատրաստակամությունը 
աջակցություն ցուցաբերել գյուղատնտեսության բնագավառում երկու երկրների համագործակցութ­
յան սերտացմանն ուղղված նախաձեռնություններին:

Հրդեհների կանխարգելումը ենթադրում է 
համալիր միջոցառումների իրականացում

Աշխատանքները բարելավելու նպատակով

Փոխշահավետ ծրագրեր իրականացնելու նպատակով

ՀՀ գյուղատնտեսության 
նախարար Սերգո Կարապետ­
յանն ընդունել է §Իտալիա-Եվ­
րասիա¦ առևտրաարդյունա­
բերական պալատի գլխավոր 
քարտուղար Դավիդե Սառնա­
տարոյի գլխավորած պատվի­
րակությանը: 

Ողջունելով հյուրերին` նա­
խարար Ս. Կարապետյանը 
կարևորել է հայ-իտալական 
համագործակցության բարձր 
մակարդակը` ընդգծելով գյու­
ղատնտեսության ոլորտում 
դրանք զարգացնելու և նոր 
թափ հաղորդելու անհրաժեշ­
տությունը: §Հայաստանի ան­
կախացումից ի վեր, Իտալիայի 
Հանրապետության հետ հաս­
տատվել են սերտ հարաբե­
րություններ, մեր երկրի տնտե­
սության տարբեր ոլորտներում բազմաթիվ համատեղ հաջողված ներդրումային ծրագրեր են 
իրականացվել. կարծում եմ, որ գյուղատնտեսության ոլորտում նույնպես առկա են փոխշահավետ 
բիզնես-նախագծեր իրականացնելու լայն հնարավորություններ¦,- նշել է Ս. Կարապետյանը: 

Իր հերթին Դավիդե Սառնատորեն նշել է, որ Հայաստանն իրենց համար ռազմավարական 
նշանակություն ունեցող երկիր է, և հաշվի առնելով նաև ԵՏՄ-ին անդամակցության հանգամանքը` 
իրենք պատրաստ են քննարկել համատեղ ծրագրեր իրականացնելու հարցերը: Նա հավելել է, որ 
իտալացի գործարարների համար հատկապես հետաքրքրական կարող են լինել գինեգործության 
և պանրագործության ճյուղերը:

ՀՀ գյուղատնտեսության նախարար Սերգո Կարապետյանն առաջարկել է ստեղծել համատեղ 
աշխատանքային խումբ, որն առավել առարկայական և հանգամալից կուսումնասիրի համագոր­
ծակցության հնարավոր ուղղությունները, այնուհետև կազմակերպել բիզնես-ֆորում` երկու երկր­
ների գործարարների մասնակցությամբ, ինչին դրական է արձագանքել իտալական կողմը: Հան­
դիպման ընթացքում կողմերը քննարկել են երկուստեք հետաքրքրություն ներկայացնող մի շարք 
այլ հարցեր ևս: 

Այժմ ամբողջ աշխարհում նկատվում է մարդու կյանքում ան
տառի դերի ու նշանակության վերագնահատում: Եթե տարիներ 
առաջ անտառը դիտարկվում էր հիմնականում որպես վառելիքի, 
փայտանյութի աղբյուր, ապա հիմա այն ընկալվում է առաջին 
հերթին որպես սոցիալ-մշակութային արժեք, մարդկության կա
յուն զարգացման գրավական` կապված նրա կողմից կատարվող 
գլոբալ բնապահպանական գործառույթների հետ: Իր բնապահ
պանական գործառույթների ծավալով ու բազմազանությամբ 
անտառները շահեկանորեն առանձնանում են բնության մյուս 
բոլոր բնապահպանական համակարգերից: Անտառային հրդեհ
ների առաջացման հաճախականության ու մասշտաբների մեջ 
ահռելի դեր է խաղում անտառօգտագործման կուլտուրան (մշա
կույթը) և անտառային հրդեհների կանխարգելումը:

§Անտառների հրդեհների կանխարգելում, հրդեհաշիճում և 
հետևանքների վերացման կազմակերպում¦ թեմայի շրջանա­
կում կայացած շտաբային ուսումնավարժության նպատակը` 
ՀՀ գյուղատնտեսության նախարարության քաղաքացիական 
պաշտպանության շտաբի, §Հայանտառ¦ ՊՈԱԿ-ի, տեղական 
ինքնակառավարման մարմինների, փրկարարական ուժերի և 
այլ կառույցների հետ փոխհամագործակցության կատարելա­
գործումն է: 

Երաշտի և բարձր ջերմաստիճանի առկայության հետ­
ևանքով, ՀՀ տարածքի որոշ հատվածներում ստեղծվել է հրդե­
հավտանգ իրավիճակ. որոշ տեղերում բռնկվում է չոր խոտա­
ծածկը, որն ուժեղ քամիների ազդեցության պատճառով, կարող 
է ընդգրկել լայն տարածքներ: §Մեր կենտրոնի կողմից կատար­
վում են դիտարկումներ և ուսումնասիրություններ` անտառային 
հրդեհների դեմ և ձեռնարկվող միջոցառումների վերաբերյալ, 
ինչպես նաև տվյալների հավաքագրում մեր բազայում: Եթե կան­
խարգելվեն հրդեհները, շիճումները բնականաբար կվերանան: 
Իսկ կանխարգելումը հնարավոր է իրականացնել համատեղ ու­
ժերով¦,- ասում է §Անտառային պետական մոնիտորինգի կենտ­
րոն¦ ՊՈԱԿ-ի տնօրենի տեղակալ Արմեն Ղուրշուդյանը: Հաճա­
խակի ի հայտ եկած հրդեհների օջախները վտանգ են սպառնում 
անտառների, գյուղատնտեսական մշակաբույսերի, ընտանի և 
վայրի կենդանիների, ինչպես նաև անտառամերձ բնակավայրե­
րի համար: Անտառների հրդեհների առաջացման հաճախակա­
նության ու մասշտաբների հարցում էական  դերակատարություն 
ունի անտառօգտագործման մշակույթը: Անտառային հրդեհներն 
ընդգրկելով զգալի տարածքներ՝ բացասական ազդեցություն են 
ունենում անտառային պաշարների վրա, ոչնչացնում՝ բուսական 
և կենդանական աշխարհը` վնասելով հողաշերտերին և աղտո­
տելով մթնոլորտը:

§Այստեղ լուրջ անելիքներ ունեն արագ արձագանքման 
խմբերը, այդպիսիք արդեն առկա են ՀՀ Կոտայքի և ՀՀ Սյունիքի 
մարզերում:  Նպատակը՝ հրդեհների վտանգի արագ հայտնա­
բերումն ու մարումն է, քանի որ մի փոքր ուշացնելու դեպքում 
մարման աշխատանքներն այլևս կարող են օգնել: Բարեբախ­
տաբար, այլ երկրների հետ համեմատած, հրդեհները Հայաս­
տանում անհամեմատ քիչ են¦,- ասում է §Հայանտառ¦ ՊՈԱԿ-ի 
գլխավոր անտառապետ Ռուբեն Պետրոսյանը: 

Հրդեհների կանխարգելումն անտառներում նախատեսում է 
այնպիսի համալիր միջոցառումների իրականացում, որոնք ուղղ­
ված են անտառների հրդեհների առաջացման նախականխմանը, 
դրանց տարածման սահմանափակմանը, ինչպես նաև արդյունա­
վետ պայքարի համար պայմանների ստեղծմանը: Պետք է նկա­
տի ունենալ, որ հրդեհային կանխարգելիչ միջոցառումներն ավելի 
արդյունավետ են լինում, երբ իրականացվում են որոշակի սխե­
մաներով, համալիր, նպատակաուղղված և հետևողականորեն:

Նշենք, որ անտառային հրդեհները (մանավանդ` երկա­
րատև) զգալիորեն փոխելով մթնոլորտի կազմը` անխուսափե­
լիորեն ազդում են մարդկանց առողջության վրա: Իսկ ավելի 
կոնկրետ` լուրջ վնաս են հասցնում շնչառական օրգաններին 
ու արյան շրջանառության համակարգին: Անհրաժեշտ է բարձ­
րացնել մարդկանց կարգապահությունը հրդեհային անվտան­
գության հարցերում, յուրաքանչյուրի գիտակցությանը հասցնել 
այն պարզ ճշմարտությունը, որ հրդեհների դեմ պայքարը սոսկ 
հրշեջների գործը չէ: Միայն այդ դեպքում հնարավոր կլինի նվա­
զեցնել հրդեհների առաջացման հնարավորությունը և խուսա­
փել անցանկալի, իսկ երբեմն էլ` ծանր հետևանքներից:

Նելլի Սահակյան

Ð²Ø²¶àðÌ²ÎòàôÂÚàôÜ

Օրերս Արարատի մարզի Դարակերտ համայնքում տեղի ունեցավ §ՔԱՐԴ ԱգրոԿրեդիտ¦ ՈւՎԿ 
ՓԲԸ-ի և §Բերքառատ ջերմոց¦ ՍՊԸ-ի միջև գյուղատնտեսության արժեքային շղթայի ֆինասա
վորման նպատակով համագործակցության պայմանագրի ստորագրման պաշտոնական արարո
ղությունը: 

Գյուղատնտեսության արժե­
քային շղթայի ֆինանսավորումն 
իրականացվում է KfW Բանկի 
§ՀՀ Գյուղատնտեսության ոլոր­
տի աջակցման ծրագրի¦ 2-րդ 
փուլի միջոցներով: Ծրագրի 
առաջին փուլի մասնակիցներին 
ընձեռնվել է հնարավորություն` 
ՀՀ-ում իրականացնել արժեքա­
յին շղթայի ֆինանսավորում: Այս 
մեխանիզմը հնարավորություն է 
տալիս ՀՀ գյուղացիական տնտե­
սություններին արտադրության 
միջոցները ձեռք բերել առավել 
արագ և մատչելի ճանապար­
հով: Ծրագրի իրականացման 
համար §ՔԱՐԴ ԱգրոԿրեդիտ¦ 
ՈւՎԿ-ի կողմից, որպես առաջին 

կենտրոն, ընտրվեց §Բերքառատ ջերմոց¦ ՍՊԸ-ն, որը գործում է Դարակերտ համայնքի գյուղատն­
տեսական սպասարկման կենտրոնում: Այն հիմնադրվել է §Ագրոբիզնեսի և գյուղի զարգացման 
կենտրոն¦ (CARD) հիմնադրամի կողմից՝ ՀՀ գյուղատնտեսության նախարարության անմիջական 
աջակցությամբ:

Պայմանագրի ստորագրման 
պաշտոնական արարողությա­
նը մասնակցել են ՀՀ գյուղատն­
տեսության նախարարության 
աշխատակիցներ, ներկայացու­
ցիչներ CARD հիմնադրամից, 
Business & Finance Consulting 
(BFC) ընկերությունից, գերմա­
նական KfW Զարգացման բան­
կից, Գերմանահայկական հիմ­
նադրամից (GAF), ինչպես նաև 
CARD հիմնադրամի տնօրեն 
Գագիկ Սարդարյանը, §ՔԱՐԴ 
ԱգրոԿրեդիտ¦ ՈւՎԿ ՓԲԸ-ի գոր­
ծադիր տնօրեն Կարեն Պետ­
րոսյանը, §Բերքառատ ջերմոց¦ 
ՍՊԸ-ի տնօրեն Վարուժան Խո­
դեդանյանը և  ֆերմերներ Դարակերտ համայնքից: 

§ՔԱՐԴ ԱգրոԿրեդիտ¦ ՈՒՎԿ ՓԲԸ-ն 2014 թվականից ի վեր մասնակցում է KfW բանկի կողմից 
ֆինանսավորվող §ՀՀ Գյուղատնտեսության ոլորտի աջակցման ծրագրի¦ միջոցների տեղաբաշխ­
ման գործընթացին: 

§Ագրոբիզնեսի և գյուղի զարգացման կետրոն¦ (CARD) հիմնադրամ

Ողջունելով ներկաներին` կառավա­
րության ղեկավարը, մասնավորապես, 
նշել է. §2016 թվականի սկզբին Հայաս­
տանի Հանրապետության առջև ծառացած 
էին բազում սոցիալ-տնտեսական և ազ­
գային անվտանգությանն առնչվող մար­
տահրավերներ: 

Հիմնական գործընկեր երկրներում 
2015 թվականին սկիզբ առած բացասա­
կան տնտեսական ճնշումները, արտաքին 
լոգիստիկ խնդիրները, ինչպես նաև մի­
ջազգային տնտեսական աճի և միջազ­
գային առևտրի դանդաղումը վտանգել 
էին երկրի առաջանցիկ տնտեսական աճի 
հեռանկարները: Սակայն, հիմնվելով 2016 
թվականի առաջին կիսամյակի տվյալնե­
րի վրա, կարելի է փաստել, որ առկա են 
որոշակի հաջողություններ՝ անգամ շարու­
նակվող գնանկման համատեքստում 2016 
թվականի առաջին եռամսյակում գրանց­
վեց 4.4 տոկոս տնտեսական աճ, իսկ 
հունվար-հունիս ժամանակահատվածում 
տնտեսական ակտիվության ցուցանիշը 
նախորդ տարվա նույն ժամանակաշրջա­
նի նկատմամբ աճեց 4.8 տոկոսով: 

2015 թվականին Հայաստանի Հան­
րապետության կառավարության կողմից 
իրականացված հակացիկլային քաղաքա­
կանության և առաջ եկող խոչընդոտներին 
ժամանակին և արդյունավետ արձագանք­
ման շնորհիվ, այդ տարվա բացասական 
շոկերն ամբողջապես կլանվեցին մեր 
տնտեսության կողմից՝ չփոխանցվելով 
2016 թվական: 

Ըստ փորձագիտական գնահատա­
կանների` 2015 թվականին տեղ գտած 
արտաքին ցնցումներն առանց կառավա­
րության կողմից իրագործված քաղաքա­
կանության, կարող էին բնակչության եկա­
մուտները նվազեցնել 20-30 տոկոսով¦: 
Վարչապետն ընդգծել է, որ արդեն իսկ տե­
սանելի են Հայաստանի Հանրապետութ­
յան կառավարության՝ արտահանման 
խթանմանն ուղղված քաղաքականության 
առաջին արդյունքները: Նրա խոսքով՝ կա­
ռավարության նպատակն է եղել` խթանել 
տնտեսական աճն արտահանման աճի 
շնորհիվ՝ զուգակցելով այն արտաքին 
առևտրի հաշվեկշռի պակասորդի կրճատ­
մամբ: Հովիկ Աբրահամյանն ավելացրել 
է, որ արտաքին առևտրաշրջանառության 
աշխուժացման արդյունք է հանդիսացել 
արդյունաբերական արտադրանքի ծա­
վալների աճը, որը 2016 թվականի առաջին 
6 ամիսների արդյունքներով կազմել է 8.9 
տոկոս, ընդ որում՝ մշակող արդյունաբե­
րության արտադրանքի ծավալներն աճել 
են 105.1 տոկոսով, իսկ հանքագործական 
արդյունաբերության և բացահանքերի շա­
հագործում ճյուղի արտադրանքի արտադ­
րության ծավալները՝ 118.8 տոկոսով:

§Արտաքին առևտրի հաշվեկշռի դե­
ֆիցիտը շարունակում է նվազել, սակայն 
ի տարբերություն 2015 թվականի, 2016 
թվականի արտաքին առևտրի դեֆիցիտի 
նվազման հիմնական գործոն է հանդի­
սացել արտահանման աճը, այլ ոչ թե ներ­
մուծման նվազումը: Այսպես, 2016 թվա­
կանի առաջին 6 ամիսների տվյալների 
համաձայն, ապրանքային արտահանումը 
16.7 տոկոս աճ գրանցել է այն ժամանակ, 
երբ ներմուծումը սկսել է վերականգնվել՝ 
գրանցելով միայն 3.7 տոկոս նվազում: 

Փաստացի արտահանումը աճել է 

շուրջ 116.6 մլն ԱՄՆ դոլարով այն ժամա­
նակ, երբ ներմուծումը գրանցել է մոտ 56 
մլն ԱՄՆ դոլարի չափով նվազում: 2016 
թվականի առաջին 5 ամսվա ընթացքում 
կտրուկ արտահանման աճ են գրանցել 
թանկարժեք և կիսաթանկարժեք քարեր, 
պատրաստի սննդի արտադրանք, մանա­
ծագործական իրեր, բուսական ծագման 
արտադրանք ապրանքային խմբերը: Կա­
րելի է փաստել, որ չնայած ներքին սպառ­
ման կրճատմանը, Հայաստանի Հանրա­
պետության վերջին մեկուկես տարվա 
տնտեսական աճն ապահովվել է արտա­
քին առևտրի շնորհիվ, ինչը նշանակում է, 
որ արդեն իսկ տեղի է ունենում որակապես 
նոր տնտեսական աճ` այն է ներքին սպառ­
մամբ պայմանավորված տնտեսական 
աճից մենք անցնում ենք արտադրությամբ 
և արտահանմամբ ուղղորդվող տնտեսա­
կան աճի¦,- նշել է վարչապետն՝ ավելաց­
նելով, որ այսպիսի փոփոխությունները 
կարող են հանդիսանալ տնտեսության նոր 
երկարաժամկետ ձևափոխության սկզբի 
նախանշաններ: 

§Անհրաժեշտ է, որ ջանքերն ուղղված 
լինեն նրան, որ այդպիսի փոփոխության 
հնարավորությունը վերածվի փաստի: 
Միաժամանակ, հարկ եմ համարում նշել, 
որ դրական փոփոխությունները դեռևս չեն 
նշանակում, որ անելիքներ չունենք: Առկա 
են բազմաթիվ հրատապ լուծում պահան­
ջող խնդիրներ: Առկա հաջողությունները 
պետք է միայն որպես հիմք ծառայեն հե­
տագա բարեփոխումների և համապար­
փակ զարգացմանն ուղղված քաղաքա­
կանության իրագործման համար: Այսօր 
ծայրահեղ կարևորություն ունեն ներքին 
գործարար միջավայրի բարելավումը, կո­
ռուպցիոն ռիսկերի հնարավորինս նվա­
զեցումը, նոր մրցակցային առավելութ­
յունների բացահայտումը և զարգացումը, 
ինչպես նաև հայկական ապրանքների՝ նոր 
շուկաների մուտք գործելուն նպաստելը և 
առկա շուկաներում դիրքերի ամրապն­
դելը: Կարող եմ փաստել, որ ներկայումս, 
չնայած մի շարք ռիսկերի առկայությանը, 
տնտեսական զարգացումները կրում են 
դրական բնույթ, և մեր հիմնական միջնա­
ժամկետ նպատակներից պետք է հանդի­
սանա առկա հաջողությունների ամրապն­
դումը, ռիսկերի անընդհատ մոնիթորինգը 
և չեզոքացումը, ինչպես նաև առավել նե­
րառական տնտեսական աճի ապահովու­
մը¦,- ընդգծել է Հովիկ Աբրահամյանը: 

Վարչապետը կարևորել է համատեղ 
ուժերով առկա խնդիրների լուծումը և 
նշել, որ կառավարությունը շարունակե­
լու է ականջալուր լինել հասարակության 
առաջարկություններին և մոտեցումներին: 

Խորհրդակցության ընթացքում տեղի 
է ունեցել մտքերի շահագրգիռ փոխանա­
կություն, որի ընթացքում տնտեսական 
ոլորտը ներկայացնող գերատեսչություն­
ների ղեկավարներն ու ներկայացուցիչնե­
րը  ներկայացրել են տնտեսության տարբեր 
ճյուղերի զարգացմանը, առևտրաշրջա­
նառության, այդ թվում՝ արտահանման 
ծավալների ավելացմանը, ներդրումների 
ներգրավմանը, բիզնես միջավայրի հետա­
գա բարելավմանն ուղղված առաջարկութ­
յուններ և դիտարկումներ, անդրադարձ 
կատարել առկա խնդիրներին ու դրանց 
լուծման ուղիներին: 

ՆԵՐԿԱՅԱՑՎԵԼ ԵՆ ՏՆՏԵՍԱԿԱՆ ԱՐԴՅՈՒՆՔՆԵՐԸ

ՀՀ վարչապետ Հովիկ Աբրահամյանի գլխավորությամբ, կառավա
րությունում տեղի է ունեցել խորհրդակցություն, որի ընթացքում քննարկ
վել են 2016 թվականի առաջին կիսամյակի ընթացքում արձանագրված 
տնտեսական արդյունքներն ու նախանշվել հետագա անելիքները:

ՀՀ Գյուղատնտեսության նախարարության Կոտայքի «Գյուղատն­
տեսության աջակցության մարզային կենտրոնե ՓԲԸ-ն իր կողմից հրա­
տարակվող «Խորհուրդ Ագարակատիրոջը» տեղեկագրում բազմիցս 
անդրադարձել է «Համայնքների գյուղատնտեսական ռեսուրսների կա­
ռավարման և մրցունակության» ծրագրի «Մրցակցային դրամաշնորհ­
ների ծրագիր» բաղադրիչով նախատեսված դրամաշնորհների հաշվին 
իրականացվող ծրագրերին: 

Հերթական անդրադարձը եղավ Կո­
տայքի մարզի Նոր Գյուղ համայնքում 
գտնվող «Աշոտ Խալաթյան» ԱՁ-ին պատ­
կանող փոքրիկ ջերմոցային տնտեսութ­
յուն, որտեղ իրականացվում է «Երկշերտ 
պոլիէթիլենային ջերմատան կառուցում և 
նոր տեխնոլոգիաների կիրառմամբ կիտ­
րոնի նոր սորտերի մշակության կազմա­
կերպում» դրամաշնորհային ծրագիրը:

Նշենք, որ 2014թ. ԱՁ-ն  մասնակցել 
էր վերոնշյալ մրցույթին և հաղթող էր ճա­
նաչվել` նպատակ ունենալով մրցակցային 
դրամաշնորհային ծրագրի միջոցով, զար­
գացնել նոր տեխնոլոգիայով  կիտրոնի 
մշակությունը ջերմոցային տնտեսությու­
նում և  ճանաչելի դարձնել այն: Այցի նպա­
տակն էր` տեսնել շահառուի կողմից իրա­
կանացվող ծրագրի իրականացման ընթացքը, գրանցված հաջողություններն 
ու առաջընթացը: «Ծրագրի նպատակն է` գյուղատնտեսության մեջ ջերմոցա­
յին տնտեսություններում զարգացնել կիտրոնի արտադրությունը, ուստի այդ 
նպատակով ներկրվել է 120 կիտրոնի տնկի: Յուրաքանչյուր ծառից ստաց­
վում է  մոտ 60 կգ բերք, իսկ տվյալ պայմաններում ավելի արդյունավետ կլի­
նի տեղական կիտրոնը, քան ներկրածը»,- նշեց ծրագրի ղեկավարը:

Ջերմոցային տնտեսություններում  կիտրոնի մշակությունն ունի մեծ տա­
րածում: Սրա գլխավոր առավելությունն այն է, որ ջերմոցում հնարավոր է 
ստեղծել բույսի համար անհրաժեշտ պայմաններ /բավարար լուսավորվա­
ծություն, ջերմություն, հողի և օդի անհրաժեշտ խոնավություն և այլն/: Հա­
յաստան ներկրվում է կիտրոնի բազմաթիվ տեսակներ, սակայն այստեղ 
աճեցվող այս սորտի կիտրոնները, ըստ հաշվարկների, կարող են լինել ավե­
լի ձեռնտու թե գնային, թե որակական առումն երով: Ի դեպ, կիտրոնը բերք է 
տալիս ամբողջ տարին: 

Բույսի վրա վատ ազդեցություն են թողնում ինչպես խոնավության ավել­
ցուկը, այնպես էլ` պակասը: Մերձարևադարձային, դեղնաոսկեգույն այս բույ­
սը ջերմոցում իրեն հարմարավետ է զգում նաև ձմռանը, քանի որ գործում է 
ջերմային համակարգ: Ձմռանը պահպանվում է մոտ 18-200 C:

Հայտնի է, որ կիտրոնն ունի նաև բուժիչ հատկություններ, քանի որ իր 
մեջ պարունակում է մի շարք  անհրաժեշտ վիտամիններ, իսկ պտղի կեղևից 
ստանում են լիմոնի յուղ և այլ նյութեր:  Ջերմոցատան ստեղծումով ծրագիրը 
նպատակ է հետապնդում նաև օգնել այն ֆերմերներին, ովքեր ցանկություն 
ունեն ջերմոցային պայմաններում ստեղծել ցիտրուսային մշակաբույսերի ար­
տադրություն: 

Նարինե  Անդրեասյան
Կոտայքի ԳԱՄԿ

Օրերս Հայաստանի ՓՄՁ ԶԱԿ հիմն ադրամի Գեղարքունիքի 
մարզային մասնաճյուղում տեղի ունեցավ «Սկսնակ գործարարների 
ձեռներեցությանն աջակցություն» ծրագրի շրջանակներում սկսնակ 
գործարարների մշակած գործարար ծրագրերի ներկայացումը:  

Ծրագիրը մեկնարկել է 2016 թվականի հունիսի 23-ին` Սևան քաղա­
քում: Այն իրականացրել է  «Բի Էս Սի»  Բիզնեսի Աջակցման Կենտրոն 
կազմակերպությունը` ԱՄՆ ՄԶԳ (USAID) կողմից ֆինանսավորվողև Հա­
յաստանի Փոքր և Միջին ձեռնարկատիրության զարգացման ազգային 
կենտրոնի (ՓՄՁ ԶԱԿ)  և գործընկեր կազմակերպությունների կողմից 
իրականացվող «Գործընկերություն` հանուն գյուղական համայնքների 
բարգավաճման» ծրագրի շրջանակում: Սկսնակ գործարարները ծրագ­
րի ընթացքում ստացել են բիզնեսի պլանավորման, շուկայավարման, 
կառավարման, արտադրության և ֆինանսների պլանավորման գիտե­
լիքներ և համապատասխան գործարար հմտություններ: Նրանք մշա­
կել են անհատական գորածարար ծրագրեր: Ծրագրին մասնակցած 15 
սկսնակներից 12-ը ներկայացրել էին գործարար ծրագրեր: Գործարար 
գաղափարները ներառում էին պանրի արտադրություն, սառնարանա­
յին տնտեսություն, կահույքի արտադրություն, չրի արտադրություն, հյու­
րատնային գործունեություն: 

 Մասնաճյուղում կատարվում  է ընդունելութ­
յուն` հետևյալ մասնագիտությունների գծով` Ագ­
րոնոմիա, սելեկցիա և գենետիկա, Գյուղատնտե­
սական կենդանիների սելեկցիա, գենետիկա և 
կենսատեխնոլոգիա, Անասնաբուժական սանիտա­
րական փորձաքննություն, Անտառային տնտեսութ­
յուն և բնակավայրերի կանաչապատում, Կաթի և 
կաթնամթերքի, մանկական և ֆունկցիոնալ սննդի 
տեխնոլոգիա, Գյուղատնտեսության մեքենայացում, 
մեքենաներ և սարքավորումն եր, Գյուղատնտեսա­
կան հումքի և պարենամթերքի փորձաքննություն, 
ստանդարտացում և սերտիֆիկացում, Հաշվապա­
հական հաշվառում և հարկում (ըստ ոլորտի)/,  Հո­
ղաշինարարություն, հողային կադաստր: 

Մասնաճյուղի տնօրինության մշտական ու­
շադրության կենտրոնում են ուսումն ական բազա­
յի հզորացումն ու կրթության որակի բարելավումը: 
«ՀԱԱՀ-ի ռեկտոր Արշալույս Թարվերդյանի ամե­
նօրյա ուշադրության և հետևողական աշխատան­
քի արդյունքում, մասնաճյուղի արտաբյուջետային 

միջոցների հաշվին, տարեցտարի հիմն անորոգվել 
և բարեկարգվել է ուսումն ական մասնաշենքը, իսկ 
ուսումն ական գործընթացի կազմակերպման հա­
մար ստեղծվել են ժամանակակից տեխնիկական 
միջոցներով հագեցած լաբորատորիաներ և կաբի­
նետներ: 

Այսօր մասնաճյուղում առկա են  անհրաժեշտ 
բոլոր պայմանները՝ ուսումն ական գործընթացը 
մայր բուհի կրթական չափորոշիչներին համապա­
տասխան կազմակերպելու և ուսուցման գերազանց 
որակ ապահովելու համար», - ասում է մասնաճյու­
ղի տնօրեն Ալեքսանդր Հակոբյանը: Անասնաբու­
ժասանիտարական փորձաքննության, սննդի անվ­
տանգության, գեոդեզիայի, գյուղատնտեսական մե­

քենաների և սարքավորումն երի, ավտոմոբիլ­
ների և տրակտորների, մեքենաների մասերի, 
ֆիզիկայի և էլեկտրատեխնիկայի, քիմիայի, 
հողերի և ջրերի հետազոտությունների և այլ 
լաբորատորիաներն ու կաբինետները հնարա­
վորություն են ընձեռում ուսումն ական գործըն­
թացը կազմակերպել առավելագույն արդյու­
նավետության հասցված մակարդակով: 

Հողերի և ջրերի հետազոտման լաբորա­
տորիան հնարավորություն է տալիս ուսանող­
ներին տեսական գիտելիքներն ամրապնդել 
գործնական աշխատանքով և ձեռք բերել 
մասնագիտական հմտություններ: Նորաս­
տեղծ լաբորատորիան հնարավորություն է 
ընձեռում տարբեր հողաշերտերից վերց­
րած հողանմուշներում կատարել հողերի 
ֆիզիկական, քիմիական, ֆիզիկաքիմիա­

կան, մակրոտարրերի (N, P, K), ծանր մետաղնե­
րի և այլ տարրերի որակական,  քանակական և 
այլ հետազոտոտություններ: Հողային բազմաբ­
նույթ հետազոտությունների առումով, մասնաճ­
յուղը հնարավորություն ունի նաև գործնական 
օգնություն և խորհրդատվություն տրամադրել 
մարզի գյուղացիական  կոլեկտիվ տնտեսութ­
յունների հողօգտագործողներին, ովքեր մտա­
հոգված են արդյունավետ գյուղատնտեսության 
զարգացման և իրենց հողատարածքների վրա 
աճեցվող գյուղատնտեսական մշակաբույսե­
րի բերրիության  բարձրացման հիմն ախնդիր­
ներով:  Ի դեպ, հողային հետազոտություն­
ների վերաբերյալ անհրաժեշտ խորհրդատվութ­
յուն ստանալու համար ցանկացողները կարող են 
օգտվել ՀԱԱՀ Վանաձորի մասնաճյուղի անվճար 
ծառայությունից: Համալսարանի մասնաճյուղում 
գործում է մասնագիտական գրականությամբ հա­
րուստ գրադարան-ընթերցասրահը, էլեկտրոնային 

գրադարանը, համակարգչային լաբորատո­
րիան և մարզասրահ-խաղասենյակը: 

Ուսանողների արտադրական պրակտի­
կաները հիմն ականում անց են կացվում մաս­
նագիտական համապատասխան կազմակեր­
պություններում, ինչպես նաև մայր բուհի Սպի­
տակի ուսումն ափորձնական տնտեսությունում, 
որտեղ մասնաճյուղի կողմից կատարվել է գյու­
ղատնտեսական մշակաբույսերի ցանք: Ուսա­
նողներն ակտիվ մասնակցություն են ունենում 
հողի նախացանքային մշակության, ցանքի, 
պարարտացման, բույսերի վնասատուների և 
հիվանդույթունների տարածման կանխարգել­
մանն ուղված թունանյութերի և հակամոլախո­
տային հերբիցդների կիրառման, ինչպես նաև 
բերքահավաքի աշխատանքներին:
 ժամանակակից տեխնիկական միջոցներով 

հագեցած կոնֆերանս դահլիճը հնարավորություն 
է տալիս կազմկերպել խորհրդակցություններ, բազ­
մաբնույթ սեմինարներ և այլ ուսումն ական միջո­
ցառումն եր:  Ագրոտուրիզմի զարգացման բնագա­
վառում, տուրօպերատորների և շահագրգիռ ֆեր­
մերների մասնագիտական վերապատրաստման 
գործընթացում, մասնաճյուղը սերտորեն համագոր­
ծակցում է ՀՀ Լոռու մարզպետարանի և Ֆրանսիա­
յի ՊԱԿԱ մարզային խորհրդի հետ: 

Ուսումն առության այս ճանապարհի վերջին 
կանգառը պետական ավարտական քննություն­
ներն են: Վերջիններս, որպես եզրափակիչ ակորդ` 
ամփոփում են ուսումն առության ընթացքում ստա­
ցած գիտելիքների և հմտությունների ողջ պաշարը, 

որը ստուգվում և գնահատվում է համապատաս­
խան մասնագիտական հանձնաժողովն երի կողմից: 
Որպես կանոն` մասնաճյուղի բոլոր մասնագիտութ­
յուններով սովորող ուսանողները հաջողությամբ են 
հանձնում պետական քննությունները: Դիպլոմային 
աշխատանքների (նախագծերի) պաշտպանությու­
նը ևս մշտապես գոհացնող արդյունքներ է արձա­
նագրում: Սա վկայությունն է նրա,  որ մասնաճյու­
ղում բոլորը գիտեն իրենց անելիքը, յուրաքանյուրն 
այստեղ իր գործի ծառան է ու նվիրյալը: 

Պարբերաբար անցկացվող ուսումն ամեթոդա­

կան և տնօրինության խորհուրդների նիստերում, 
բազմաբնույթ հարցերի քննարկումն երի ժամանակ 
են հասունանում բոլոր այն խնդիրներն ու առաջար­
կությունները, որոնք հետո կյանքի են կոչում սովո­
րական թվացող առօրյա աշխատանքում: Սովորա­
կան թվացող, որովհետև իրականում հսկայական է 
աշխատանքների այն ծավալը, որն ընդամենը տաս­
նամյա պատմություն ունեցող մասնաճյուղն իր ուսե­
րին կրելով՝ քայլում է զարգացման ու առաջընթացի 
ճանապարհով: 

Ուսանողների համար են ստեղծվում այս լա­
վագույն պայմանները, քանզի նրանցն է մեր երկ­
րի ապագան, և այդ ապագայի կառուցման գործին 
լծված էլ աշխատում է Վանաձորի մասնաճյուղի 
կոլեկտիվը:     «Մասնաճյուղի կոլեկտիվի և ուսա­
նողության անունից անկեղծ շնորհակալություն եմ 
հայտնում ՀԱԱՀ ռեկտոր Արշալույս Թարվերդյա­
նին՝ մասնաճյուղի աշխատանքային գործունեութ­
յունն ուշադրության կենտրոնում պահելու և մշտա­
պես աջակցելու համար: 

Մասնաճյուղի կողմից կարվի հնարավորը՝ 
2016-2017 ուս. տարին հաջողությամբ սկսելու և 
ձեռք բերածը բազմապատկելու առումով: Միաժա­
մանակ, օգտվելով առիթից, շնորհավորում եմ մայր 
բուհի և Վանաձորի մասնաճյուղի կոլեկտիվին և ու­
սանողությանը՝ նոր ուսումն ական տարվա կապակ­
ցությամբ՝ մաղթելով արդյունավետ աշխատանք, 
արգասաբեր գործունեություն և առաջընթաց որակ­
յալ ուսուցման բնագավառում»,- իր բարեմաղթանք­
ներն է հղում տնօրեն Ալեքսանդր Հակոբյանը:

Առաջիկայում կսկսվի հեռակա ուսուցման 2016-
2017 ուսումն ական տարվա փաստաթղթերի ընդու­
նումը: Ընդունվելով ՀԱԱՀ Վանաձորի մասնաճյուղ` 
շրջանավարտները ձեռք կբերեն մասնագիտական 
հարուստ գիտելիքներ և հմտություն, որը կդառնա 
նրանց կյանքի այցեքարտը: 

Նելլի Սահակյան

Հայաստանի ազգային ագրարային համալսարանի (ՀԱԱՀ) Վանաձորի մասնաճյուղը 
ստեղծվել է ՀՀ կառավարության 2004թ.-ի հունիսի 25-ի թիվ 976 որոշմամբ, որը  գոր
ծողության մեջ է դրվել 2005թ.-ի սեպտեմբերի 1-ից՝ ՀԱԱՀ ռեկտոր, ՀՀ ԳԱԱ ակադե
միկոս Արշալույս Թարվերդյանի թիվ 254Լ հրամանով: Նպատակը` հանրապետության 
հյուսիսային տարածաշրջանի գյուղական և սահմանամերձ համայնքներին բարձրա
գույն կրթությամբ մասնագետներով ապահովելն էր:   Տարեցտարի ավելանում են թե´ 
մասնագիտություները, և թե´ ուսանողների թվաքանակը: Ներկայումս 9 մասնագի
տությունների գծով, հեռակա ուսուցման համակարգում, բարձրագույն մասնագիտա
կան կրթություն է ստանում ավելի քան 500 ուսանող:

ՀԱԱՀ Վանաձորի մասնաճյուղը հայտարարում է 
ընդունելություն: 

Դիմումներն ընդունվում են մինչև ս/թ հոկտեմբերի 1-ը: Ցանկա­
ցողները կարող են դիմել հետևյալ հասցեով՝ ՀՀ Լոռու մարզ, ք. 
Վանաձոր, Աբովյան 64, 
հեռ.            091-14-94-12, (0322) 2-51-76, 2-51-46, 4-68-82,                      	

              4-68-84, 
Ֆաքս՝        (0322) 2-51-46, (0322) 2-51-76,
Էլ. հասցե՝  agr-vm@mail.ru, www. facebook.com` 

     Ագրարային համալսարանի Վանաձորի մասնաճյուղ:

ՀՀ գյուղատնտեսության նախարար Ս.Կարապետյանի                 
այցը մասնաճյուղ

Հողերի և ջրերի հետազոտությունների լաբորատորիայի 
բացման արարողությունը



ÐáõÉÇë 26 - û·áëïáë 5, 2016 Ã. 
ÃÇí 19 (2107)5

² ¶ ð àÈñ³ïáõ

«ՀԱՐԱՎԱՅԻՆ ԿՈՎԿԱՍՈՒՄ 
ԷԿՈԼՈԳԻԱԿԱՆ ՄԻՋԱՆՑՔՆԵՐԻ 
ՍՏԵՂԾՄԱՆ ԱՋԱԿՑՈՒԹՅՈՒՆ»

ՆՊԱՏԱԿԸ՝ ՀԱՆՐԱՅԻՆ ԱՌՈՂՋՈՒԹՅԱՆ  ՊԱՀՊԱՆՈՒՄՆ Է

Կայացավ «Ազնվամորու 
տարածաշրջանային փառատոնը»

«Անասնաբուժասանիտարիայի և բուսա­
սանիտարիայի ծառայությունների կենտրոն» 
ՊՈԱԿ-ն իրականացնում է Հայաստանի Հան­
րապետության կառավարության կողմից 
հաստատված «Գյուղատնտեսական կենդա­
նիների պատվաստում» ծրագիրը: Պետական 
պատվերի ծրագրի շրջանակներում, կազմա­
կերպությունը անասնաբուժական ծառայու­
թյունն իրականացնող անասնաբույժ-մասնա­
գետների հետ կնքված  պայմանագրի համաձայն, 
համակարգում է անասնահամաճարակային 
միջոցառումների կազմակերպման 
աշխատանքները, ապահովում է կենդանիների 
վարակիչ հիվանդությունների կանխարգելմանն 
ու վարակիչ օջախների վարացմանն 
ուղղված միջոցառումների իրականացումը: 
«Ագրոլրատու» թերթը ներկայացնում է հարցազրույց` «Անասնաբուժասանիտարիայի և բուսասա­
նիտարիայի ծառայությունների կենտրոն» ՊՈԱԿ-ի տնօրեն ԱՐՄԵՆ ԱՎԱԳՅԱՆԻ հետ:

-Պրն. Ավագյան, ՀՀ կա­
ռավարության կողմից հաս­
տատված միջոցառումների 
ցանկում ընդգրկված հի­
վանդությունների կանխար­
գելման նպատակով, ի±նչ 
միջոցառումներ են իրակա­
նացվել ընթացիկ տարում:

-Անասնաբույժ-մասնա­
գետների հետ, ովքեր սպա­
սարկում են ՀՀ 935 համայնք­
ները, կնքվել է թվով 603 
պայմանագիր:  Համայնքային 
անասնաբույժ-մասնագետնե­
րին տարեսկզբից տրամադր­
վում է պլան-ժամանակացույց, 
ըստ որի, հատկացվում են 
պատվաստանյութեր, փորձա­
նոթներ և ախտահանիչներ: 
Համայնքային անասնաբույժ-
մասնագետների միջոցով ա­
ռաջին կիսամայակում, համա­
ձայն պլան-ժամանակացույցի 
և պատվաստումն երի հրահան­
գի, իրականացվել է շուրջ 4. 
800  000 ախտորոշիչ և կան­
խարգելիչ միջոցառում:

Այսպես, օրինակ` «Գյու­
ղատնտեսական կենդանիների 
պատվաստում» ծրագրի շրջա­
նակներում, ախտորոշման 
նպատակով, կատարվել է 
բրուցելյոզի արյան նմուշառում 
և տուբերկուլինիզացիա, իսկ 
սիբիրախտ, դաբաղ, պաս­
տերելյոզ, խոզերի դասական 
ժանտախտ, թռչունների կեղծ 
ժանտախտ հիվանդություննե­
րի նկատմամբ կատարվել են 
կանխարգելիչ պատվաստում­
ներ:

-Իսկ ի±նչ արդյունք 
տվեց ՀՀ Սյունիքի մարզում 
իրականացված  խոշոր և 
մանր եղջերավոր կենդա­
նիների բրուցելյոզի դեմ 
պատվաստման պիլոտային 
ծրագիրը:

-Ծրագրով նախատես­
ված հիվանդությունների դեմ 
կանխարգելման և պայքա­
րի միջոցառումն երից զատ, 
միջազգային դոնոր կազմա­
կերպությունների աջակցութ­
յամբ, 2013թ աշնանից մինչև 
2015թ գարուն, Սյունիքի մար­
զում համայնքային անասնա­
բույժ-մասնագետների միջո­
ցով, իրականացվել է խոշոր և 
մանր եղջերավոր կենդանինե­
րի բրուցելյոզի դեմ պատվա­
սում պիլոտային ծրագիրը, որի 
արդյունքում ստացվել են շուրջ 
40 000 գլխից ավելի խոշոր և 
130  000 գլխից ավելի մանր 
եղջերավոր վարակամերժ 

կենդանիներ:  Իսկ 2014թ.-ից 
մինչև 2015թ.-ի ամառ,  միջազ­
գային դոնոր կազմակերպութ­
յունների աջակցությամբ, ՀՀ 
Տավուշի մարզում իրականաց­
վեց խոզերի աֆրիկյան ժան­
տախտի (ԽԱԺ) նկատմամբ 
մոնիթորինգ` հաշվի առնելով, 
որ Հայաստանի Հանրապե­
տությունում հիվանդությունն, 
առաջին անգամ, արձանագր­
վել էր  դեռևս 2007թ-ին՝ Տա­
վուշի մարզում: Այնուհետև` 
2008, 2010 և 2011 թթ. դեպքեր 
են արձանագրվել նաև ՀՀ Լո­
ռու և Վայոց ձորի մարզերի մի 
քանի համայքներում:   

-Իսկ ինչպիսի±նն է 
պատկերը վերջին տարինե­
րին:

-Վերջին տարիներին, Հա­
յաստանում ԽԱԺ-ի դեպքեր 
չեն արձանագրվել, սակայն, 
հաշվի առնելով հիվանդութ­
յան էնզոոտիկ բնույթը՝ ԽԱԺ-ի 
դեպքերի կրկնակի առաջաց­
ման վտանգը հանրապետութ­
յան տարածքում դեռևս բարձր 
է: Ուստի, անհրաժեշտ էր 
ԽԱԺ-ի ներթափանցման ռիս­
կայնության և կանխարգելման 
մոտեցումն երի արդիականա­
ցում: Իրականացված մոնիթո­
րինգի լաբորատոր հետազո­
տությունների բացասաական 
արդյունքը թույլ է տալիս հան­
գել այն եզրակացության, որ 
ներկայումս ԽԱԺ-ի վիրուսը չի 
շրջանառվում: 

-Իսկ ի±նչ նոր հիվան­
դություններ են արձանագր­
վել տարածաշրջանում, 
որոնք ռիսկային են նաև մեր 
հանրապետության համար:

-Նախորդ տարի աշնանը 
հանրապետության մի քանի 
համայնքներում խոշոր եղջե­
րավոր կենդանիների մոտ ար­
ձանագրվեց  տարածաշրջանի 
համար նոր հիվանդություն՝ 
հանգուցավոր մաշկաբորբ (նո­
դուլյար դերմատիտ): Հիվան­
դության կանխարգելման և 
պայքարի նպատակով, ՀՀ կա­
ռավարության աջակցությամբ 
և ՀՀ գյուղատնտեսության 
նախարարի հրամանով, ձեռք 
բերվեց պատվաստանյութ: 
«Անասնաբուժասանիտարիա­
յի և բուսասանիտարիայի ծա­
ռայությունների կենտրոն» 
ՊՈԱԿ-ի համայնքային անաս­
նաբույժ-մասնագետների միջո­
ցով, արձանագրված, ինչպես 
նաև հարակից համայնքնե­
րում իրականացվեց պատ­

վաստում՝ տարածումը կանխե­
լու նպատակով: Նշեմ, որ ՀՀ 
գյուղատնտեսության նախա­
րարությունը և Սննդամթերքի 
անվտանգության պետական 
ծառայությունը, հանգուցավոր 
մաշկաբորբ (նոդուլյար դերմա­
տիտ) հիվանդության դեմ պայ­
քարի նպատակով, մշակել է 
ռազմավարություն՝ այն նախա­
տեսելով 2017թ.-ի պետական 
պատվերի ծրագրում:

-Հաշվի առնելով Ձեր 
մասնագիտական երկամյա 
փորձն ու հմտությունը, ինչ­
պես նաև Ձեր կողմից ղե­
կավարած ՊՈԱԿ-ի գործու­
նեության կարևորությունը`  
ինչպիսի± եզրահանգման 
եք եկել, ի±նչ պետք կա­
տարվի, որպեսզի ոլորտում 
բարձրանա ծրագրերի իրա­
կանացման արդյունավե­
տությունը:

-Հետահայացք վերլու­
ծության արդյունքում,  Հայաս­
տանում հիվանդությունների 
ներթափանցման, կանխար­
գելման ռազմավարության, 
արագ վերահսկման և արձա­
գանքման մեխանիզմն երի ար­
դիականացման և նմանատիպ 
ծրագրերի արդյունավետութ­
յան ապահովման նպատակով, 
անհրաժեշտություն է առա­
ջանում հանրապետությունում 
իրականացնել կենդանինե­
րի համարակալման և անձ­
նագրավորման գործընթացը, 
ինչպես նաև կարևորում եմ 
անասնաբույժ-մասնագետնե­
րի պարբերաբար վերապատ­
րաստումը՝ ապահովելով արդի 
պահանջներին համապատաս­
խանող մասնագիտական ու­
նակություններով վերազինված 
անասնաբուժական թիմ: 

ՀՀ կառավարության և 
ՀՀ գյուղատնտեսության նա­
խարության աջակցությամբ, 
անասնաբուժական թիմի 
պատշաճ աշխատանքի շնոր­
հիվ է, որ այսօր հանրապե­
տությունում անասնահամա­
ճարակային իրավիճակը կա­
յուն է, և ազգաբնակչությանը 
մատակարարվում է առողջ, 
անվտանգ և բնապահպանո­
րեն մաքուր սննդամթերք:  	
Ի վերջո, արվում է ամեն ինչ` 
հանրային առողջության  պահ­
պանման, առողջ սերունդ ունե­
նալու նպատակով:

   
Հարցազրույցը՝  

Նելլի Սահակյանի

Ìð²¶Æð

ØÆæàò²èàôØ

ՀՀ Սյունիքի մարզպետի տեղակալ Վարդան Դավթյանը Սի­
սիանում մասնակցել է «Հարավային Կովկասում էկոլոգիական 
միջանցքների ստեղծման աջակցություն» տարածաշրջանային 
ծրագրի քննարկմանը, որին ներկա էին` Սիսիանի տարածաշր­
ջանի համայնքապետարանների, հասարակական կառույցների 
և շահագրգիռ կազմակերպությունների ներկայացուցիչներ:

«Հարավային Կովկասում էկոլոգիական միջանցքների 
ստեղծման աջակցություն» տարածաշրջանային ծրագիրն իրա­
կանացվում է «Բնության համաշխարհային հիմն ադրամի» (WWF) 
Կովկասյան ծրագրային գրասենյակի կողմից` KFW Զարգացման 
բանկի հետ համագործակցությամբ: Ծրագիրը նախատեսում է 
իրականացնել մարզի` Արևիս, Բռնակոթ, Մուցք, Սալվարդ, Շա­
ղատ, Թանահատ, Թասիկ համայնքներում:

Ըստ ծրագրի պատասխանատուների՝ այս ծրագիրը կնպաս­
տի պահպանվող տարածքների միջև կապուղիների ձևավորմա­
նը և դրանց բնապահպանական կայունության ընդլայնմանը. այն 
կհանդիսանա էկոլոգիական միջանցքներում էկոլոգիապես կա­
յուն հողօգտագործման գործելակերպի կիրառությունը խթանող 
գործիք: Ծրագրի նպատակն է` նպաստել կենսաբազմազանութ­
յան պահպանությանն ու կայուն օգտագործմանը՝ չկրճատելով 
գյուղական բնակչության աղքատ խավերի եկամուտը: Ծրագիրը 
կիրականացվի երկարաժամկետ «Պահպանության համաձայ­
նագրերի» միջոցով, որոնք կնքվում են հողերի կառավարիչների 
հետ և հիմնված են համապատասխան հողօգտագործման ծրագ­
րերի վրա՝ մշակված շահառուների մասնակցությամբ:

www.syuniq.mtaes.am

Հայաստանում գյուղատնտեսական համայնքների զար­
գացման և տեղական արտադրողին աջակցելու նպատակով, 
օրերս Արագած համայնքում, «Ազնվամորի ազնիվ ձեռքերից» 
խորագրի ներքո, անցկացվեց «Ազնվամորու տարածաշրջա­
նային» փառատոնը, որին մասնակցում էին ինչպես համայնքի 
բնակիչները, ազնվամորի արտադրողները, այնպես էլ` մայրա­
քաղաքից ժամանած բազմաթիվ հյուրերը: 

Տերունական աղոթքից հետո, տարածաշրջանի համայնքնե­
րից ազնվամորի արտադրողների խմբերը փառատոնի հյուրերին 
ներկայացրեցին իրենց համայքների բարիքները, իսկ գլխավորը՝ 
քաղցրահամ ազնվամորին: Փառատոնը Արագածում էր հավաքել 
ոչ միայն հայաստանցի, այլև արտասահմանցի բազմաթիվ զբո­
սաշրջիկների, որոնք տեղում ծանոթացան Արագածի ավանդական 
ուտեստներին, սովորություններին, տեղում համտեսեցին ազնվա­
մորով պատրաստված զանազան ուտեստներն ու  հյութերը: Փա­
ռատոնի տաղավարներում համայնքների բնակիչները ներկայաց­
նում էին ազնվամորուց պատրաստված գաթաներ, խմորեղեն, 
հյութեր, մուրաբաներ, ազնվամորու տերևներից պատրաստված 
տոլմա և այլ գյուղատնտեսական մթերքներ` պանիր, լավաշ, մեղր, 
խոտաբույսերը, ինչպես նաև ձեռքի աշխատանքներ:

Փառատոնի շնորհիվ մասնակիցները հնարավորություն ունե­
ցան ծանոթանալու ազնվամորի արտադրողների, նրանց խնդիր­
ների, ձեռքբերումն երի և ազնավամորու մշակման գաղտնիքների 
հետ: Իսկ անհատ գնորդներն ու կազմակերպությունները տեղում` 
անմիջապես տարածաշրջանի ազնվամորի արտադրողից գնեցին 
ազնվամորի և փոխանակվեցին տվյալներով` հետագայում գնում­
ներ անելու համար:

Մասնակիցների և հյուրերի բարձր տրամադրությունն ապահո­
վելու համար, կազմակերպիչների նախաձեռնությամբ, փառատոնի 
ողջ ընթացքն ուղեկցվեց երգ ու պարով, մրցույթներով և, իհարկե, 
հյուրընկալ ու հումորով ապարանցիների ջերմ ընդունելությամբ:

ԽՆՁՈՐԵՆՈՒ ԵՎ ՏԱՆՁԵՆՈՒ ՔՈՍ
Քոսը հիմնականում տարածված է նա­

խալեռնային ու լեռնային գոտիներում, սա­
կայն հատկապես տեղումնառատ տարիներին, 
նկատվում է նաև Արարատյան դաշտավայրում: 
Տանձենու Մալաչա սորտը վարակվում է ամեն 
տարի:

Քոսերի վնասակարությունն արտահայտ­
վում է ոչ միայն բերքի նվազումով, այլև` բեր­
քի որակի զգալի վատացմամբ: Տանձենու և 
խնձորենու քոսերի հարուցիչները նեղ մասնա­
գիտացված են, խնձորենու քոսը չի վարակում 
տանձենուն և հակառակը: Քոսով վարակվում 
են տերևները, պտուղները, շիվերը (հատկա­
պես` տանձենու), տերևակոթունները, պտղա­
կոթունները, բաժակաթերթերը:

Տերևների վրա վարակն արտահայտվում 
է բծերի ձևով, որոնք սկզբում թույլ են արտա­
հայտվում` թեթև դեղնավուն, մի տեսակ յուղա­
յին, ապա` կանաչադեղնավուն, հետագայում՝ 
թավշանման սև բծերի ձևով, որն ուղեկցվում է 
սպորակրությամբ: Բծերը խնձորենու մոտ հիմ­
նականում տերևի վերին մակերեսին են, իսկ 
տանձենու մոտ՝ հակառակ երեսին: Եթե վա­
րակվում են գարնանը կամ ամռան առաջին կե­
սին, բծերը, սովորաբար, լինում են խոշոր՝ 8-10 
մմ տրամագծով և ավելի մեծ, ուշ վարակի դեպ­
քում՝  2-3 մմ: Ուժեղ վարակված տերևները կա­
րող են ժամանակից շուտ թափվել: Հայտնի են 
դեպքեր, երբ վարակընկալ /ուժեղ վարակվող/ 
սորտերի մոտ արդեն ամռան առաջին կեսին 
թափվել են տերևների 80 %-ը:

Պտուղների վրա բծերը կլորավուն են, հա­
մարյա սև, խիստ ընդգծված, հաճախ` բաց 
երիզով: Վաղ վարակի դեպքում պտուղները 
տձևանում են, ծռմռվում, վարակված մասում 
առաջանում են ճաքեր. սա հատուկ է հատկա­
պես տանձի պտուղներին: Տերևակոթերի և 
պտղակոթերի վարակն առաջացնում է վաղա­
ժամ տերևաթափ և չորացում:

Պայքարի միջոցառռւմները. Կիրառվում են 
համալիր միջոցառումներ, որոնք ընդգրկում 
են ինչպես քիմիական, այնպես էլ` ագրոտեխ­
նիկական միջոցառումներ: Ագրոտեխնիկական 
միջոցառումներից արդյունավետ է այգուց վա­
րակված շիվերի, տերևների հեռացումը,  ճիշտ 
պարարտացումը ֆոսֆորական և կալիումա­
կան պարարտանյութերով, ճիշտ էտն ու ձևա­
վորումը: Ուժեղ վարակված այգիներում արդ­
յունավետ են Բորդոյան հեղուկով կամ դրա 
փոխարինիչներով սրսկումները:

 Առաջարկվում է հետևյալ սխեման. ուժեղ 
վարակվող այգիներն աշնանը, տերևաթափից 
հետո, սրսկել Բորդոյան հեղուկի 3 %-անոց կա­
խույթով /լուծույթով/, իսկ վաղ գարնանը՝ բող­
բոջների ուռչման փուլում, Խորուսի 0,02% (10 
լ ջրին՝ 2 մլ): Հաջորդ սրսկումը կատարվում է 
վարդագույն կոնի փուլում, ծաղկումից առաջ, 
երբ ծաղկաբողբոջների ծայրերը կարմրել են, 
Սկորով՝ 0,02 %, (10 լ ջրին՝ 2 մլ), մյուսը՝ ծաղկա­

թերթերի թափվելուց անմիջապես հետո` Սկոր՝  
0,02 %, և դրանից 14-16 օր հետո՝ Սկորով կամ 
Սկորտոպով (սկոր՝ 0,02 % + տոպազ՝ 0,04 %): 
Անհրաժեշտության դեպքում կատարել ևս մեկ 
սրսկում՝ սկորով կամ ֆունգուրանով (10 լ ջրին՝ 
250 գրամ): Եթե ինչ-ինչ պատճառներով աշնա­
նը բորդոյան հեղուկով սրսկում չի կատարվել,  
ապա այն կարելի է իրականացնել վաղ գարնա­
նը՝  մինչև բողբոջների ուռչելը:

ԽՆՁՈՐԵՆՈՒ ԱԼՐԱՑՈՂ
 Տարածված է հանրապետության բոլոր 

մարզերում: Վարակվում են տերևները, շիվերը, 
ծաղիկները, երբեմն` նաև պտուղները: 

Երիտասարդ, նոր դուրս եկած տերևները 
պատվում են մոխրասպիտակավուն ալրան­
ման փառով, հետագայում փառը ստանում է 
գորշավուն երանգ: Վարակված տերևները չեն 
զարգանում, թեքվում են գլխավոր ջղի ուղղութ­
յամբ, ստանում նավակի տեսք: Ուժեղ վարա­
կի դեպքում տերևների մեծ մասը չորանում են, 
կարծես այրված լինեն և թափվում են: Վարակ­
ված շվերը ևս պատվում են սպիտակավուն կամ 
կեղտամոխրագույն փառով, աճը կանգ է առ­
նում, հաճախ չորանում են: Չորանում են նաև 
վարակված ծաղիկները, երբեմն վարակվում են 
նաև պտուղները:

Հիվանդության հարուցիչ սունկը ձմեռում է 
վարակված բողբոջներում; Գարնանը, տերևա­
յին և պտղային վարդակները կարող են վա­
րակվել նաև մինչև ծաղկելը: Հիվանդության 
զարգացմանը նպաստում է չոր, տաք եղանակը 
(հատկապես` ամռան առաջին կեսին), ինչպես 
նաև ջրի պակասը:

Պայքարի միջոցառռւմները. կիրառել ճիշտ 
ագրոտեխնիկա, կարգավորել ոռոգումը, կտրել-
հեռացնել վարակված շիվերը: Պայքարի աշ­
խատանքներն իրականացնել ծծմբային պատ­
րաստուկների օգտագործմամբ: Պտղաբերող 
այգիներում կատարել առնվազն երեք սրսկում, 
առաջինը՝  բողբոջների անջատման փուլում 
(կանաչ կոնի փուլ), երկրորդը`  պսակաթերթե­
րի 75 % թափվելուց հետո՝ 1 % կոլոիդ ծծումբ, 
երրորդը, իսկ անհրաժեշտաթյան դեպքում նաև 
հաջորդները՝ 12-15 օր ընդմիջումներով: Ուժեղ 
վարակվող սորտերի (Ջոնաթան, Սիմիրենկո) 
այգիներում երբեմն հարկ է լինում կատարել 
6-7 սրսկում:

Ավելի արդյունավետ են Բայլետոնի՝ 400 գ/հ 
(4 գ` 10 լ ջրին) և տոպազի՝  400 մլ  (4 մլ` 10լ 
ջրին), չափաքանակով սրսկումները: Եթե այգին 
վարակված է նաև քոսով, ապա նպատակա­
հարմար է առաջին սրսկումը կատարել սկորով, 
հաջորդ սրսկումներր՝ Բայլետոնով, տոպազով, 
Ռուբիգան  /0.8լ/հա 8մլ` 10լիտր ջրին/: Նշված 
պատրաստուկներն ավելի արդյունավետ են 
փոխնիփոխ կիրառելիս:

Վերը նշված բոլոր պատրաստուկները հա­
մատեղելի են պտղակերների, լվիճների, տեր­
ևակերների և այլ միջատների դեմ կիրառվող 
թունաքիմիկատների հետ (Ցիմբուշ, Ամրալ, Կա­
րատե, Կալիպսո, Կոնֆիդոր և այլն):

ԱԶԱՏ  ԱՌԵՎՏՐԻ  ՀԱՄԱՐ 
ՆՊԱՍՏԱՎՈՐ  ՊԱՅՄԱՆՆԵՐ 

Առավել տարածված ու վնասակար հիվանդաթյաններն են՝ տանձենու և խն
ձորենու քոսերը, խնձորենու ալրացողը, պտղափտումը, սև քաղցկեղը և այլն:

Եվրասիա համագործակցություն հիմն ադրամի հյուսիսա­
յին մասնաճյուղը՝ հանձինս մասնաճյուղի ծրագրերի համա­
կարգող Վարսիկ Ներկարարյանի, ջանք չէր խնայել պատշաճ 
ձևով ապահովելու մայրաքաղաքից և Տավուշի մարզից պատ­
վիրակության ժամանումը Վրաստանի մայրաքաղաք Թբիլի­
սի՝ մասնակցելու «Աջակցություն Քվեմո Քարթլիի և Տավուշի 
տնտեսական զարգացմանը» խորագրով համաժողովին: 

«Միջսահմանային տնտեսական զարգացում» ծրագիրն իրա­
կանցնում է վրացական «Քաղաքացիական զարգացման գործա­
կալություն» ՀԿ-ն (CiDA), հայկական «Աջակցություն Նոյեմբեր­
յանին» ՀԿ-ի (SFN) և Եվրասիա համագործակցություն հիմն ադ­
րամի հյուսիսային մասնաճյուղի (ԵՀՀ ՀՄ) հետ համատեղ: Ծրա­
գիրն իրականացվում է Եվրամիության կողմից ֆինանսավորվող 
«Արևելյան գործընկերության տարածաշրջանային համագոր­
ծակցություն ծրագրի» շրջանակներում (EaPTC): Այն միտված է 
ամրապնդել միջսահմանային համագործակցություն, ապահովել 
տնտեսական աճ, ստեղծել նպաստավոր պայմաններ` ազատ 
առևտրի համար, նաև բարելավել Վրաստանի Քվեմո Քարթլիի և 
Հայաստանի Տավուշի մարզի սահմանամերձ համայնքների կեն­
սապայմանները: 

Ներկաներին ողջունել է «Արևելյան գործընկերության տա­
րածաշրջանային համագործակցություն ծրագրի» ղեկավար 
Ալեքսեյ Սեկարևը: Եվրասիա համագործակցություն հիմն ադ­
րամի փոխտնօրեն Վազգեն Կարապետյանը նույնպես ողջունել 
է համաժողովի մասնակիցներին և կարևորել հայ-վրացական 
ծրագրերի կարևորությունը, որոնք կբերեն երկու պետություննե­
րի, ժողովուրդների, տվյալ պարագայում նաև իրար կողք գտնվող 
տնտեսական շուկաների համագործակցության:

Վրաստանի գյուղատնտեսության փոխնախարար Գոշա Ցո­
պուրաշվիլին կարևորել է ծրագրի իրականացումը, ինչն ապա­
հովելու է տարածաշրջանային տնտեսական զարգացման խթա­
նումը, մասնավորապես, ապրանքների շարժը, միջսահմանային 
մատակարարման շղթայի շրջանակներում` նպաստելով կապերի 
զարզացմանը:

Մոդերատոր Միխայիլ Պակացոշվիլին, անկախ խորհրդա­
տուներ Վահե Հովհաննիսյանը, Զազա Չելիձեն և «Աջակցություն 
Նոյեմբերյանին» ՀԿ-ի նախագահ Հասմիկ Ազիբեկյանը ներկա­
յացրին երկու մարզերի տնտեսական ներուժն ու ելակետային հե­
տազոտության արդյունքները: «Տարածքային զարգացում և միջ­
սահմանային համագործակցություն» թեմայով հանդես է եկել ՀՀ 
տարածքային կառավարման և զարգացման նախարարության 
ներդրումային քաղաքականության վարչության միջսահմանային 
համագործակցության բաժնի ղեկավար Լիլիթ Սարոյանը: 

Ծրագրի առանձնահատկությունների և կարևորության շուրջ 
իր խոսքն է հղել նաև Ագրոբիզնեսի և գյուղի զարգացման կենտ­
րոն (GARD) հիմն ադրամի նախագահ Գագիկ Սարդարյանը: Հա­
մաժողովը բավական հետաքրքիր էր նաև 2 մարզերի արտադ­
րողների մասնակցության առումով:

Շատ կարևոր էր նաև համաժողովին երկու պետությունների 
գյուղատնտեսության և տարածքային կառավարման զարգաց­
ման նախարարությունների ներկայացուցիչների մասնակցությու­
նը, ովքեր պարտավորվեցին համապատասխան կառույցներին 
հասցնել այն բոլոր խնդիրները, որոնք բացահայտվել են ծրագրի 
շրջանակներում իրականացված ելակետային հետազոտության 
ընթացքում: 

Տավուշի ԳԱՄԿ-ի տնօրեն Վահան Կարապետյանը նշել է, 
որ նման ծրագրերը կնպաստեն հարևան Քվեմո Քարթլիի և Տա­
վուշի մարզերում` մրգի, ծխախոտի, նաև տեքստիլի արտադրութ­
յանը և կխթանեն համայնքային զբոսաշրջության զարգացմանը: 
Իսկ նման պարագայում առավել կարևորվում է Տավուշի ԳԱՄԿ-ի 
դերակատարությունը: Համաժողովի վերջում Տավուշի և Քվեմո 
Քարթլիի բիզնես ոլորտի ներկայացուցիչները ներկայացել են 
առաջարկություններ և պատրաստակամություն հայտնել` ակտի­
վորեն մասնակցելու ծրագրի հետագա գործողություններին:

 Տ. Նազինյան
Տավուշի  ԳԱՄԿÄ 7



ÐáõÉÇë 26 - û·áëïáë 5, 2016 Ã. 
ÃÇí 19 (2107)7

² ¶ ð àÈñ³ïáõ

Ø²êÜ²¶ºîÆ ÊàðÐàôð¸À

ԽՈՐՀՐԴԱՏՈՒՆԵՐԻ  ՀԱՄԱՐ

àôêàôòàôØ

ÐÜ¸²ìàð  äîÔ²îºê²ÎÜºðÆ  

ÐÆØÜ²Î²Ü  ÐÆì²Ü¸àôÂÚàÆÜÜºðÀ

ԽՆՁՈՐԵՆՈՒ ՍԵՎ ՔԱՂՑԿԵՂ
 Տարածված է ամենուրեք, հատ­

կապես` Արարատյան դաշտավայրում 
և նախալեռնային գոտում: Վատ ագ­
րոտեխնիկայի դեպքում լուրջ վտանգ 
է ներկայացնում խնձորենու և տանձե­
նու համար, կարող է առաջացնել նույ­
նիսկ ծառերի մահացում: 

Հիմնական, առավել տարած­
ված ձևը՝ բնի և կմախքային ճյուղերի 
կեղևի վնասվածությունն է: Կարող են 
վարակվել նաև տերևները, ծաղիկներն 
ու պտուղները: Խնձորենու բնի կեղևի 
վրա առաջանում են խիտ, ներս ընկած 
գորշամանուշակագույն բծեր: Հետա­
գայում բնի վարակված կեղևը մգա­
նում, ընդունում է ածխացած տեսք: 

Մահացած կեղևը չի սևանում, այլ 
ծածկվում է բազմաթիվ երկայնական 
ու լայնական ճեղքերով, հետագայում 
անջատվում է մանր կտորներով:

Տերևների վրա վարակն արտա­
հայտվում է դարչնագույն բծերի ձևով, 
որոնք սկզբում մանր են (2-4 մմ), կարմ­
րադարչնագույն, այնուհետև ժամա­
նակի ընթացքում մեծանում են (4-6 մմ) 
և խիստ ընդգծվում: Բծի կենտրոնա­
կան մասն աստիճանաբար բաց գույն է 
ստանում, դառնում մոխրագորշավուն: 
Վարակված տերևները չորանում են 
և ժամանակից շուտ թափվում: Ուժեղ 
վարակվածության դեպքում, պտուղնե­
րի հասունանալուց 1,5-2 ամիս առաջ, 
տերևները կարող են թափվել:

Պտուղների վրա սև քաղցկեղն 
առաջացնում է սև փտում, որը սկսվում 
է ոչ մեծ, մուգ գորշավուն բծի ձևով 
(մաշկի տակ), ապա դանդաղորեն մե­
ծանում: Հետագայում բծի վրա նկատ­
վում են օղակաձև սև կետիկներ՝ սնկի 
պիկնիդիաներ: Լրիվ գորշանալով, 
պտուղը մգանում, կնճռոտվում է, վե­
րածվելով մումիայի: Ի տարբերություն 
պտղափտման, սև քաղցկեղի մումիան 
ինտենսիվ սև է կամ դարչնագույն,  
հարթ չէ, այլ` թեփուկավոր, անհարթ, 
ծածկված բազմաթիվ թմբիկներով:

Պայքարի միջոցառումները. կիրա­
ռել ճիշտ ագրոտեխնիկա, ինչը կբարձ­
րացնի ծառի դիմացկունությունը սև 
քաղցկեղի նկատմամբ: Նախազգու­
շական միջոցառումները սկսվում են 
պատվաստակալի ընտրությունից: 
Կարևոր նշանակություն ունեն ժամա­
նակին և ճիշտ կատարվող էտն ու ձևա­
վորումը:

Բուժման միջոցառումներն անց­
կացվում են երկու եղանակով՝ գար­
նանը, երբ ջերմաստիճանը (+15 0C ) 
նպաստավոր է հիվանդության զար­
գացման համար:

1. Բուժում՝ կեղևը մաքրելով. վա­

րակված կեղևը մաքրում են՝ հեռացնե­
լով նաև 2-3 սմ առողջ մասից (նախօ­
րոք ծառի տակ փռել պոլիէթիլենային 
թաղանթ կամ ստվարաթուղթ, որպես­
զի դրա վրա հավաքված կեղևի կտոր­
տանքը այգուց հեռացվի և այրվի): 
Վերքը մաքրում են, ապա մշակում մա­
ծուկով: Լավ արդյունք է տալիս նաև 
վերքի մշակումը քսուքով, որը պարու­
նակում է 70 % նիգրոլ և 30 % փայտի 
մոխիր:

2. Կեղևի վարակազերծում. վերքե­
րը վարակազերծել, մշակել պղնձար­
ջասպի 1 %-անոց կամ երկաթի սուլ­
ֆիդի 3 %-անոց լուծույթով: Ծառերի 
բները սպիտակեցնել կրակաթի 20 
%-անոց կախույթով (10 լ ջրին` 2 կգ 
չհանգած կիր + 1 բահ թարմ գոմաղբ 
կամ կավ):

ՊՏՂԱՏՈՒՆԵՐԻ ԲԱԿՏԵՐԻԱԼ 
ԱՅՐՎԱԾՔ

Հիվանդությունն արտահայտվում է 
շվերի, ծաղիկների և պտուղների վրա: 
Նոր բացված ծաղիկներն ու երիտա­
սարդ շվերը հանկարծակի թառամում 
և սևանում են, տերևները նույնպես 
սևանում են, ոլորվում, սակայն չեն 
թափվում: Վարակված խակ պտուղ­
ները կնճռոտվում, սևանում և մնում 
են ծառի վրա: Հիվանդության արտա­
հայտման ձևը շատ նման է կրակով 
այրվածի:

Վարակված ճյուղերի կեղևը հա­
ճախ ծածկվում է բշտիկներով և 
ճաքճքում: Չորացած հիվանդ կեղևը 
բարակում է: Հիվանդ ու առողջ հյուս­
վածքների սահմանը լավ նկատելի է: 
Սկսվելով վերևի ճյուղերից՝ հիվան­
դությունը կեղևով և լուբով տարած­
վում է դեպի ներքև (չի թափանցում 
անոթները):

Հիվանդությունը կարող է ընդգր­
կել ամբողջ ծառն ու առաջացնել դրա 
չորացում: Հիվանդությունն առավել 
հաճախակի փոխանցվում է նոր ճյու­
ղերի ու ծառերի վրա անձրևի միջոցով: 
Ընկնելով բույսի վրա՝ բակտերիան 
բույսի մեջ է թափանցում վերքերի, 
վնասվածքների, ճեղքերի և նույնիսկ 
հերձանցքների միջոցով: Հիվանդութ­
յան տարածման գործում մեծ է մի­
ջատների դերը (լվիճներ, կեղևակեր­
ներ, հատկապես՝ մեղուներ): Վարակը 
կարող է փոխանցվել նաև պատվաստ­
ման ժամանակ:

Պայքարի միջոցառումները. խստիվ 
պահպանել կարանտինային միջոցա­
ռումները: Հիվանդության հայտնաբեր­
ման, նույնիսկ կասկածի դեպքում հա­
նել և ոչնչացնել վնասված բույսը:

  Ալֆրեդ Գրիգորյան
 կենսաբանական գիտությունների 

թեկնածու

Ä 6

Եղեգնաձորում «Համայնքնե­
րի գյուղատնտեսական ռեսուրսների 
կառավարման ու մրցունակության 
ծրագրի» շրջանակներում, Վայոց 
ձորի ԳԱՄԿ-ի գյուղատնտեսութ­
յան գծով խորհրդատուների համար 
իրականացվեց ուսուցողական դա­
սընթաց, որին մասնակցում էին նաև 
Գյուղատնտեսության աջակցության 
հանրապետական կենտրոնի տնօրե­
նի տեղակալ Արշալույս Հայրապետ­
յանը և Վայոց ձորի ԳԱՄԿ-ի տնօրեն 
Արմեն Եսայանը:  

«Սածիլների աճե­
ցում, բազմացում, ար­
տադրության կազմա­
կերպում` ժամանա­
կակից ջերմատնային 
տնտեսություններում և 
բանջարային ոչ ավան­
դական մշակաբույսերի 
մշակության առանձ­
նահատկությունները` 
նոր տեխնոլոգիաների 
կիրառմամբ» թեմանե­
րի մասին ներկայաց­
րեց կենսաբանական 
գիտությունների թեկ­
նածու Լևոն Աճեմյա­
նը: Նա մանրամասնեց 
բանջարային մշակաբույսերի աճեցու­
մը պաշտպանված գրունտում, ինչպես 
նաև` բանջարային մշակաբույսերի սա­
ծիլների աճեցումը` սկսած սերմի ընտ­
րությունից, հողախառնուրդից, ջերմա­
տան ջերմաստիճանից, օդափոխութ­
յունից, վերջացրած պարարտացումից, 
բուժումն երից և ջերմատների նոր տեխ­
նոլոգիաների կիրառումից: Քիմիական 
պայքարից զատ առաջարկվեց այլընտ­
րանքային եղանակ: 

Գյուղատնտեսական կենդանինե­
րի կերակրման, պահվածքի, մատղաշի 
աճեցման և բտման առանձնահատ­
կությունները և նորոգման մատղա­
շի աճեցում թեմաների հետ կապված` 
գյուղատնտեսական գիտությունների 
թեկնածու Արևիկ Ազիզյանը ներկայաց­
րեց կենդանիների նպատակային աճե­
ցումը, տավարի տարբեր գենոտիպի էգ 
մատղաշի չափավոր ինտենսիվ աճեց­
ման, կերակրման և պահվածքի տեխ­
նոլոգիան, կովերի սերմն ավորումը և 

վերարտադրական ունակությունը: Զու­
գահեռներ անցկացվեցին Հայաստա­
նում պահվող ավանդական տեղական 
կենդանիների և դրսից ներմուծվող նոր 
ցեղատեսակների պահվածքի, առանձ­
նահատկությունների միջև: 

Վարակիչ, ոչ վարակիչ, մակաբու­
ծային և առավել վտանգավոր քրոնիկ 
հիվանդությունների դեմ կանխար­
գելման ու պայքարի միջոցառումն ե­
րի մասին խոսեց անասնաբուժական 
գիտությունների թեկնածու Արթուր 
Մկրտչյանը, ով  խորհրդատուներին 

ներկայացրեց սիբիրախտ, տուբեր­
կուլյոզ, բրուցելյոզ և այլ հիվանդութ­
յունները: Շեշտեց այս ոլորտի  կարևո­
րությունը մյուս ոլորտների համեմատ, 
քանի որ վերոնշյալ հիվանդությունները 
ոչ միայն տնտեսական կորուստներ են 
առաջացնում, այլ նաև` մարդկային: Ու­
սուցման ընթացքում խորհրդատուները 
ուսուցանողներին ուղղեցին իրենց հու­
զող հարցերը և ստացան սպառիչ պա­
տասխաններ: 

Ոսուցանվող թեմաներն ուղեկցվե­
ցին ցուցադրական նյութերի առկայութ­
յամբ: Խորհրդատուներին   տրամադր­
վեցին ուսուցանողների և ԳԱՀԿ-ի Ու­
սուցման և խորհրդատվության բաժնի 
աշխատակիցների կողմից համատեղ 
մշակված ուսուցողական նյութեր: Դա­
սընթացի ավարտին խորհրդատուները 
լրացրեցին «Ոսուցման գնահատման 
հարցաթերթիկ»:

Վայոց ձորի  ԳԱՄԿ

ԱՇԽԱՏԱՍԻՐՈՒԹՅՈՒՆԸ` ԿԱՐԵՎՈՐ ԳՈՐԾՈՆ

Նոյեմբերյանի տարա­
ծաշրջանի Բաղանիս հա­
մայնքն   իր չքնաղ բնաշ­
խարհով բավականին 
գրավիչ է մեղվաբուծութ­
յան զարգացման համար: 

Այստեղ մեղրը   տար­
բերվում է իր հրաշալի հա­
մային հատկություններով:   
Անասնաբույժ Արմենակ 
Բայրամյանն     արդեն եր­
կար     տարիներ   է, ինչ  
զբաղվում  է մեղվաբուծութ­
յամբ և բարձր բերք է ստա­
նում: Նրա մեղրի պահան­
ջարկը մեծ է տարածաշր­
ջանում  և նրա սահմաններից  դուրս:   

Միայն դրանով չի սահամանափակվում ժրաջան մեղվի  պես  աշխատող 
մեղվաբույծը, ունի օժանդակ տնտեսություններ: Իր բազմանդամ ընտանիքով 
նա զբաղվում է և’ այգեգործությամբ, և’ բանջարաբուծությամբ:  Նա համոզված 
է, որ աշխատասիրության պարագայում, գյուղաշխարհի մարդը երբեք ձեռնու­
նայն չի մնա: Պարզապես ցանկություն է պետք:

Տավուշի ԳԱՄԿ

Հարգելի  քաղաքացիներ,
Տեղեկացնում ենք, որ Գյուղատնտեսական հանրա­

գիտարան ձեռք բերելու համար 
կարող եք զանգահարել 

011 52 48 34  հեռախոսահա­
մարով:

Հանրագիտարաններն առ­
կա են նաև Գյուղատնտեսութ­
յան աջակցության մարզային 
կենտրոններում, ինչպես նաև՝ 
«Նոյան Տապան» և «Բուկի­
նիստ» գրատներում:

Ð²Úî²ð²ðàôÂÚàôÜÜºð

ՍԵԽ` ՎԻՏԱՄԻՆԻ ԱՂԲՅՈՒՐ

§Քարդ Ագրոսերվիս¦  ՓԲԸ-ն` §Գյուղատնտեսական 
ծրագրերի իրականացման գրասենյակ¦  ՊՀ-ի  ֆինանսա
վորմամբ, իրականացնում է  Վայոց ձորի և Կոտայքի  մար
զերի  անասնաբույժների ուսուցում:

Հետաքրքրված   անձինք  կարող են գրանցվել՝ ներ­
կայացնելով անասնաբուժական կրթության  մասին  հա­
մապատասխան  փաստաթղթեր (դիպլոմ, ուսուցումների 
սերտիֆիկատներ), անձնագրի  պատճեներ և դիմում մաս­
նակցութան  մասին՝ §Քարդ   Ագրոսերվիս¦  ՓԲԸ, §Գյու­
ղատնտեսական ծրագրերի իրականացման գրասենյակ¦  
ՊՀ կամ տվյալ տարածաշրջանի անասնաբուժական կենտ­
րոն`  մինչև 2016թ.-ի օգօստոսի 12-ը:

Լրացուցիչ  տեղեկություններ  ստանալու  համար  դիմել  
§Քարդ  Ագրոսերվիս¦ ՓԲԸ և ԳԾԻԳ ՊՀ:

Երևան, Ազատության 1/21, 40 Երևան, Կոմիտաս  54բ
Հեռ. 060 440 550   		 Հեռ. 060 440 550
Ֆաքս 060 440 551  	 Ֆաքս 060 440 551
Կոնտակտային անձ	 Կոնտակտային    անձ
Նազելի  Գրիգորյան	  Սոնա  Ծառուկյան
Տիգրան Գաբրիելյան

Սեխը հայտնի է հնագույն 
ժամանակներից, հիշատակ­
ված է նույնիսկ Աստվածաշն­
չում: Հավանաբար առաջին 
անգամ սկսել են մշակել Հնդ­
կաստանի հյուսիսում: Հայրե­
նիքը Միջին և Փոքր Ասիան 
է: Բույսը մեծ պատվի է ար­
ժանացել իսլամում` արաբա­
կան առաջին արշավանքների 
շրջանում, նրանք սեխը համա­
րել են դրախտային բույս: Մեր 
օրերում ասիական մի շարք 
երկրներում նշում են «Սեխի 
տոնը»` օգոստոսի երկրորդ 
կիրակի օրը: Նման փառատոն 
է անցկացվում նաև Ֆրանսիա­
յի Կավայոն քաղաքում:

Սեխը դդմազգիների ըն­
տանիքին պատկանող միամ­
յա գետնամած խոտաբույս է: 
Ցողունների երկարությունը 
հասնում է 3 մետրի, հաստութ­
յունը` 3 սմ-ի: Տերևաթիթեղն 
ամբողջական է, թույլ ատամ­
նաեզրով, երկարությունը` 14-18 
սմ, լայնությունը` 20-22 սմ: Ծա­
ղիկները բաժանասեռ են, հան­
դիպում են նաև երկսեռ ծաղիկ­
ներ: Մեղրատու բույս է`  1 հա-ից 
ստացվում է մինչև 30 կգ մեղր: 

Պտուղը բազմասերմ, կեղծ հա­
տապտուղ է: Գոյություն ունեն 
մոտ 2000 տեսակներ, որոնք 
տարբերվում են պտղի չափով, 
քաշով` 0,2-20 կգ, պտղամսի և 
կեղևի գույնով, բուրմունքով և 
համով:

Հնագույն տեսակներից է 
Կիլիկիայում մշակվող «Ադա­
նա»-ն, որի սերմերով պատ­
րաստված ջրային և ոգեթուր­
մերը ճանաչված հակահելմին­
տային միջոցներ են: Մեր հայ­
րենիքում մշակվել և մշակվում 
են սեխի մոտ 10 տեսակներ` 
շալախ, ջառ-ջառ, խաթունա­
տի, սնեյվազ, դութմա, ամքյար, 
միանդաբ, քալամքաշ: Սնեյվա­
զը հնագույն և լավագույն տե­
սակներից մեկն է: Հատապտու­
ղը միջին չափի է, ձվաձև կամ 
էլիպսաձև, թույլ կողավոր շա­
գանակագույն-դեղնականաչա­
վուն մակերեսով: Պտղամիսը 
շատ քաղցր է, վանիլի բուր­
մունքով: Փոխադրելի  և երկար 
պահպանվող տեսակ է:

Հայաստանում հնագույն 
ժամանակներից հայտնի են 
եղել սեխի պտղամսի, հյութի, 
սերմերի, կեղևի բուժիչ հատ­

կությունները, որոնք նկարագ­
րել է Ա. Ամասիացին: Սեխի 
պտղամիսը պարունակում է 
7-13 % շաքար, մինչև 0,2 % 
խնձորաթթու, հարուստ է C վի­
տամինով` մինչև 30 մգ` 100 գ 
հումքի մեջ, պարունակում է 
նաև B1, B2, PP, B5, B6, E վիտա­
միններ, ֆոլիաթթու, կալիում, 
մագնիում, կրեմն իում, երկաթ, 
պեկտինային միացություններ:

Կորեացի գիտնականներն 
ապացուցել են, որ սեխը պա­
րունակում է լիկոպին ֆլավո­
նոիդ, որն ունի հակաուռուցքա­
յին հատկություն: Սեխը բարձ­
րացնում է տրամադրությունը, 
հանգստացնում է նյարդերը, 
նվազեցնում է ֆիզիկական հոգ­

նածությունը, կանխարգելում է 
մարդու օրգանիզմի հյուսվածք­
ների քայքայումը:

Կրեմն իումն անհրաժեշտ 
է միացնող հյուսվածքների գո­
յացման, մաշկի և մազերի 
առողջության համար, ճնշում է 
վնասակար միկրոօրգանիզմն ե­
րի, սնկերի գործունեությունը, 
կլանում է ծանր մետաղները: 
Կրեմն իումով հարուստ սեխի 
հյութը և սերմերի թուրմը վերա­
կանգնում է օրգանիզմի դիմադ­
րողականությունը, կարգավո­
րում է նյութափոխանակությու­
նը, նաև լյարդի, երիկամն երի, 
վահանագեղձի, աղիների բնա­
կանոն գործունեությունը: Կա­
լիումը և մագնիումը նպաստում 
են սիրտանոթային համակար­
գի բնականոն աշխատանքին, 

հեշտ յուրացվող երկաթը կան­
խարգելում է սակավարյունութ­
յան առաջացումը: 

Առաջին հերթին, իհար­
կե, սեխը գնահատում են նրա 
համային և աննախադեպ դիե­
տիկ առանձնահատկություն­
ների համար: Դժվար է գտնել 
ավելի լավ աղանդեր, քան` 
բուրումն ալից և փափուկ սե­
խը: Եթե տխուր եք, ապա փոր­
ձեք մի քանի կտոր սեխ, և ձեր 
տրամադրությունն անպայման 
կբարձրանա: Դրանում կան 
շատ ֆերմենտներ, որոնք անհ­
րաժեշտ են արյունաստեղծման 
համար, ինչն օգնում է նաև վի­
րահատությունից հետո վերա­
կանգնվելու համար: Սակայն 
սեխը պարունակում է  շաքար, 
և այն չի կարելի չարաշահել:

ԳԵՏՆԱՆՈՒՇ
Ընկույզի ամեն մի տե­

սակ յուրովի օգտակար է 
օրգանիզմի բնականոն աշ­
խատանքի համար: Գիտնա­
կանների առանձնացրած 
տեսակները սովորական ըն­
կույզն է, պնդուկն ու նուշը: 
Սրանց հաջորդող ընկույզը, 
գետնանուշը և պիստակը ոչ 
պակաս արդյունավետություն 
ունեն, միաժամանակ օրգա­
նիզմը մի շարք խնդիրներից 
ազատելու համար հրաշալի 
մթերքներ են: 

«Գետնանուշ» անունը 
ստացել է հավանաբար հու­
նարեն սարդ    բառից, պատ­
ճառը պտուղների նմանությունն է սարդին։ 
Շատ–շատ տեսակներից Բրազիլիայում աճում 
է միայն մի տեսակ` արդյունաբերական գետ­
նանուշը կամ հողային ընկույզը, որն  արդյու­
նահանվում է հիմն ականում արևադարձային 
երկրներում` Ամերիկա, Ասիա, Աֆրիկա, Եվրո­
պական երկրներից Իսպանիա, Իտալիա Ուկ­
րաինա, Ֆրանսիա:  Ունի մոտավորապես 70 
տեսակ։ Տեսակների մեծ մասը վայրի են։ Բո­
լոր տեսակները խոտային բույսեր են: Գետնա­
նուշի սերմերը  պարունակում են մինչև 60 % 
յուղ և մինչև 34 % սպիտակուց: Յուղն  օգտա­
գործվում է սննդի, պահածոների,  օծանելիքի 
արդյունաբերության մեջ։ Ցողուններով կարելի 
է կերակրել կենդանիներին։ 

Գետնանուշը (չինական  ընկույզ, հողի 
պիստակ) միամյա խոտաբույս է` կանգուն կամ 
փռվող թփի ձևով։ Ծաղիկների գույնը վառ դե­
ղին կամ նարնջագույնի տարբեր նրբերանգ­
ներ ունի: Գետնանուշի ծաղկման շրջանը 
շատ երկարատև է (հունիսից մինչև օգոստոսի 
վերջը, երբեմն էլ` մինչև հոկտեմբեր)։ Վեգե­
տացիոն ժամանակաշրջանի ընթացքում մեկ 
բույսի  վրա զարգանում է մինչև 2000 ծաղիկ, 
սրանց մեծ մասը ծաղկում է բերքահավաքից 
մի քանի շաբաթ առաջ, այդ պատճառով էլ 

պտուղ չեն տալիս։ Գետնանու­
շի  ծաղիկները երկու տիպի են` 
վերգետնյա և ստորգետնյա։ 
Այդ ծաղիկների երկու տիպերն 
էլ ինքնափոշոտվող են։ Գետ­
նանուշը ջերմասեր, լուսասեր 
և խոնավասեր   բույս է։ Սեր­
մերը սկսում են ծլել 12-14 ջեր­
մաստիճանի   պայմաններում։ 
Ծիլերը շատ զգայուն են սառ­
նամանիքների նկատմամբ և 
ջերմաստիճանը մինչև -10 իջ­
նելու դեպքում մահանում են։ 
Աշնանային -15-20 օC  սառնա­
մանիքները վնասում են վեգե­
տատիվ զանգվածին: Գետնա­
նուշը պահանջկոտ է խոնա­

վության նկատմամբ: Ունդերի հասունացման 
ժամանակ պակասում է գետնանուշի ջրի պա­
հանջը։ Ավելորդ խոնավության դեպքում եր­
կարում է վեգետացիոն շրջանը, և ավելանում 
է հասունացած ունդերի քանակը։ Գետնանու­
շի համար լավագույնը թեթև մեխանիկական 
կազմ ունեցող սևահողերն են։

Գետնանուշ խորհուրդ է տրվում սիրտ-
անոթային հիվանդությունների, ընկճախտի, 
ուռուցքների կանխարգելման համար, դան­
դաղեցնում է ծերացման ընթացքը։ Յուղն օգ­
տագործվում է դեղագործական և գեղարարա­
կան նպատակներով։ Գետնանուշի կալորիա­
կանությունը բարձր է. աղաջրում տապակածը` 
585, խաշածը` 375 կկալ է։ Պարունակում է 
ալերգեն նյութեր։ Խորհուրդ չի տրվում գի­
րության, հոդատապի, արթրոզի դեպքում։

Գետնանուշը, սովորաբար, տեղադրում 
են ցանքաշրջանառության շարահերկային 
դաշտում` աշնանացան ցորենից   կամ աշնա­
նացան գարուց հետո, սակայն սրա համար 
լավ նախորդ է շարահերկ մշակաբույսերից 
եգիպտացորենը։  Որպես ազոտ հավաքող 
բույս՝ այն արժեքավոր նախորդ է բազմաթիվ 
մշակաբույսերի  համար։ 

Լիլիթ Գասպարյան


